ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
դեկտեմբերի 2016 թվականի N     -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2014 թվականի հունվարի 30-ի ««Պետական նպաստների մասին» Հայաստանի Հանրապետության օրենքի կիրարկումն ապահովելու մասին» N145-Ն որոշման (այսուհետ` Որոշում) մեջ կատարել հետևյալ փոփոխություններն ու լրացումները. 

1) Որոշման՝ 

ա. 1-ին կետի 2-րդ ենթակետից հանել «, մինչև երկու տարեկան երեխայի խնամքի նպաստ» բառերը.

բ. 2-րդ կետի 9-րդ և 10-րդ ենթակետերը ճանաչել ուժը կորցրած.

գ. 2-րդ կետի 12-րդ ենթակետից հանել «, մինչև երկու տարեկան երեխային խնամքի նպաստի» բառերը.

2) Որոշման N 2 հավելվածում՝ 

ա. 2-րդ կետը լրացնել 12-րդ ենթակետով հետևյալ բովանդակությամբ. 

« , 
12) 12 ամիսների ընթացքում ընտանիքի սպառած բնական գազի քանակը». 

բ.  լրացնել 16.1-րդ կետով հետևյալ բովանդակությամբ. 

«16.1. 12 ամիսների ընթացքում ընտանիքի կողմից բնական գազի uպառման հանգամանքն 

1) ընտանիքի անապահովության միավորի վրա ազդում է Kբգ գործակցի միջոցով, որն ունի 0-ական արժեք, եթե 12 ամիuների ընթացքում ընտանիքի uպառած բնական գազի քանակը գերազանցում է uահմանային չափաքանակը, որը Հայաստանի Հանրապետության կառավարության 2016 թվականի      N      -Ն որոշմամբ նախատեսված փորձնական ծրագրի շրջանակներում սահմանում է Հայաստանի Հանրապետության աշխատանքի և սոցիալական հարցերի նախարարը.
2) նշված պայմանը չբավարարող մնացած ընտանիքների համար Kբգ-ն հավաuարվում է 1.0-ի:».
գ. հավելվածի 19-րդ կետի բանաձևը «Kէ» տառերից հետո լրացնել «x Kբգ» տառերով: 
3) Որոշման N 3 հավելվածի՝ 

ա. 7-րդ կետից հանել «քաղաքացուն տրամադրված բնակչության պետական ռեգիստրում հաշվառման մասին տեղեկանքի կամ» բառերը.

բ. հավելվածը լրացնել 19.1 կետով հետևյալ բովանդակությամբ`

«19.1 Ընտանիքի կողմից 12 ամիuների ընթացքում բնական գազի` սահմանված չափաքանակից ավելի uպառած լինելու հանգամանքն ամրագրվում է «09» ծածկագրով, որը կարող է չամրագրվել, եթե առկա են խորհրդի պատշաճ հիմնավորված առաջարկությունը դրա մաuին և տարածքային կենտրոնի կազմակերպած տնային այցելության ընթացքում կատար​ված ուuումնաuիրության մասին արձանագրությունը:». 

գ. 20-րդ կետում «15-19-րդ» թվերը փոխարինել «15-19.1-րդ» թվերով.

դ. 20-րդ կետի 1-ին ենթակետը «16-րդ» թվից հետո լրացնել «և 19.1-րդ» բառերը.

ե. 34-րդ կետի 1-ին ենթակետը լրացնել «զ» պարբերությամբ հետևյալ բովանդակությամբ. 

«զ. անձնական օգտագործման ավտոմեքենայի առկայության և տեխնիկական զննում անցնելու հանգամանքի մասին:».
զ. 34-րդ կետը լրացնել 3-րդ ենթակետով հետևյալ բովանդակությամբ. 

«3) 12 ամիսների ընթացքում ընտանիքի սպառած բնական գազի` սահմանված չափաքանակից ավելի սպառած լինելու մասին:».

է. 44-րդ կետում «անհամապատասխանության» բառը փոխարինել «համապատասխանության» բառով.
ը. N1 ձևի 3-րդ կետը «տվյալներով,» բառից հետո լրացնել «սպառած բնական գազի քանակը՝ «Գազպրոմ Արմենիա» փակ բաժնետիրական ընկերությունում առկա տվյալներով,» բառերով.

թ. N 4 ձևի 33-րդ կետի «19» թիվը փոխարինել «19.1» թվով.
ժ. հավելվածի N 7 ձևը` «Էլեկտրաէներգիա» պարբերությունից հետո լրացնել «Բնական գազ» պարբերությամբ:

4) Որոշման N 7  հավելվածը լրացնել 8-րդ կետով հետևյալ բովանդակությամբ.

	8.
	«Գազպրոմ Արմենիա» ՓԲԸ
(համաձայնությամբ)

	Բնական գազի բնակիչ բաժանորդներ
	բաժանորդի անունը, հայրանունը, ազգանունը, բնակության վայրը, անձնագրի սերիան, համարը, բաժանորդի քարտի համարը, բնական գազի սպառման ամսական չափը, հանրային ծառայությունների համարանիշի համարը
	նախորդ 12 ամիսների ծախսը
	Յուրաքանչյուր ամսվա 25-ը
	առցանց` վեբ ծառայության միջոցով


5) Որոշման N 8 հավելվածի՝  

ա. 35-րդ կետում «21» թիվը փոխարինել «30» թվով.
բ. 42-րդ կետում «7-օրյա ժամկետում» բառերը փոխարինել «5 աշխատանքային օրվա ընթացքում» բառերով.
 գ. N 4 ձևի 19-րդ կետում «հեռախոս» բառը փոխարինել «բնական գազ» բառերով:

6) Որոշման N 13 հավելվածի վերնագրից և 1-ին կետից հանել «և մինչև երկու տարեկան երեխայի խնամքի նպաստի» բառերը:
2. Սահմանել, որ 2017 թվականի ընթացքում իրականացվում է ընտանիքների անապահովության գնահատման համակարգում` ընտանիքի uպառած բնական գազի սահմանային չափաքանակների կիրառման փորձնական ծրագիր:

3. Հայաստանի Հանրապետության աշխատանքի և սոցիալական հարցերի նախարարին`

1) սույն որոշումն ուժի մեջ մտնելուց հետո մեկամսյա ժամկետում սահմանել ընտանիքների անապահովության գնահատման համակարգում 12 ամիuների ընթացքում ընտանիքի uպառած բնական գազի սահմանային չափաքանակը, 
2) մինչև 2018 թվականի հունվարի 1-ը` իրականացված փորձնական ծրագրի արդյունքների ամփոփմամբ Հայաստանի Հանրապետության կառավարություն ներկայացնել առաջարկություն ընտանիքի uպառած բնական գազի սահմանային չափաքանակի մասին:
4. Սույն որոշումն ուժի մեջ է մտնում 2017 թվականի հունվարի 1-ից: 
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ
	Իրավական ակտի հիմնավորումը

	1.
	Անհրաժեշտությունը

	
	ՀՀ կառավարության 2016թ. հունվարի 14-ի N 131-Ն որոշման 1-ին կետի 1-ին ենթակետով հաստատված  Հայաստանի Հանրապետության կառավարության 2016 թվականի գործունեության միջոցառումների ծրագրի 87-րդ կետի համաձայն` ՀՀ կառավարություն պետք է ներկայացվի «Հայաստանի Հանրապետու​թյան կառավարության 2014 թվա​կանի հունվարի 30-ի N 145-Ն որոշման մեջ փոփո​խու​թյուններ և լրացումներ կատա​րելու մասին» ՀՀ կառավա​րության որոշման նախագիծը:

ՀՀ կառավարության 2016թ. սեպտեմբերի 15-ի նիստի N 29.6/[372596]-16 (36) արձանագրության և ՀՀ վարչապետի 2016թ. հոկտեմբերի 7-ի N 02/23.15/14820-16   հանձնարարականների համաձայն` ՀՀ կառավարություն պետք է ներկայացվի առաջարկու​թյուն գազի և էլեկտրաէներգիայի սակագնային քաղաքականության վերանայման վերաբերյալ: Մասնավորապես, առավելագույնս նվազեցնել սոցիալապես անապահով ընտանիքների համար սահման​ված սակագինը՝ այլ սպառողների հաշվին:

	2.
	Ընթացիկ իրավիճակը և խնդիրները

	
	Ի կատարումն «Պետական նպաստների մասին» ՀՀ օրենքի 10-րդ հոդվածի 3-րդ մասի յուրաքանչյուր տարի իրականացվող տնային տնտեսությունների կենսապայմանների ամբողջացված ընտրանքային հետազոտության արդյունքներով ներկայացվող առաջարկությունների հիման վրա մշակվում են ընտանիքի անապահովության բնութագրիչների թիրախային ցուցանիշները:
ՀՀ կառավարության 2014թվականի հունվարի 30-ի N 145-Ն որոշմամբ արդեն իսկ սահմանված է ընտանիքների անապահովության գնահատման ժամանակ ընտանիքի սպառած էլեկտրաէներգիայի քանակի հանգամանքի կիրառումը: 

Ընտանիքի անապահովության գնահատման ժամանակ հաշվի չի առնվում ընտանիքի կողմից սպառած բնական գազի չափաքանակը:

	3.
	Կարգավորման նպատակը և բնույթը

	
	Կատարելագործել և հստակեցնել ընտանեկան, սոցիալական նպաստների և հրատապ օգնության նշանակման և վճարման գործընթացի հետ կապված հարաբերությունները, ինչպես նաև մեծացնել դրանց հասցեականությունը:

Քանի որ ընտանիքի կողմից տարվա ընթացքում սպառած բնական գազի չափաքանակը կարող է կիրառվել որպես ընտանիքի անապահովության գնահատման ցուցանիշ, որոշման նախագծով առաջարկվում է այն ներառել ընտանիքի անապահովության բնութագրիչների շարքում: Միաժամանակ, հաշվի առնելով Հայաստանի բնակլիմայական պայմանները և տարբեր եղանակների ընթացքում ընտանիքների կողմից բնական գազի սպառման տարբեր քանակը (բնակարանի ջեռուցման համար), առաջարկվում է 2017 թվականի ընթացքում իրականացնել ընտանիքների անապահովության գնահատման համակարգում` ընտանիքի uպառած բնական գազի սահմանային չափաքանակի կիրառման փորձնական ծրագիր: Նշված ծրագրի արդյունքների ամփոփելուց հետո հնարավոր կլինի ՀՀ կառավարությանը ներկայացնել առաջարկություն բնական գազի սպառման տարեկան (12 ամիսների) սահմանային չափաքանակի մասին, որն ավելի ճշգրտորեն կբնորոշի ընտանիքի կենսապայմանները: 

	4.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքներում մասնակցել է ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչությունը, «Նորք» ՍԾՏԻԿ հիմնադրամը: 


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
--------------------------------------------------------------------------------------------------------------
ՀՀ կառավարության «Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ փոփոխություններ և լրացումներ կատարելու մասին» որոշման նախագիծը, ինչպես նաև «Իրավական ակտերի մասին» որոշման նախագծի ընդունման դեպքում պետական բյուջեի ծախսերում և եկամուտներում ավելացում կամ նվազեցում չի ակնկալվում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
-------------------------------------------------------------------------------------------------------------- 

ՀՀ կառավարության «Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ փոփոխություններ և լրացումներ կատարելու մասին» որոշման նախագիծը, ինչպես նաև «Իրավական ակտերի մասին» որոշման նախագիծը, ինչպես նաև «Իրավական ակտերի մասին» որոշման նախագծի ընդունման առնչությամբ այլ իրավական ակտերի ընդունման կամ փոփոխությունների կատարման անհրաժեշտություն չկա: 

ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն  07.11.2016թ. N     
01/14314-16
	1. Նախագծի 1-ին կետի 1-ին ենթակետի «բ.» պարբերությամբ լրացվող 16.1-րդ  կետում անհրաժեշտ է փակագիծը փոխարինել միջակետով` նկատի ունենալով «Իրավական ակտերի մասին» Հայաստանի Հանրապետության օրենքի 41-րդ, 70-րդ  հոդվածների պահանջները: 
	Ընդունվել է:
	Նախագիծը խմբագրվել է:

	
	2. Նախագծի 1-ին կետի 1-ին ենթակետի «բ.» պարբերությամբ լրացվող 16.1 կետի 3-րդ ենթակետում անհրաժեշտ է նշել Հայաստանի Հանրապետության կառավարության 1998 թվականի նոյեմբերի 27-ի N 756 որոշման կրճատ անվանումը` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի 3-րդ մասի պահանջները:
	Ընդունվել է:
	Նախագիծը խմբագրվել է:

	
	3. Նախագծի 1-ին կետի 2-րդ ենթակետի «գ» պարբերությունում անհրաժեշտ է «բառից» բառը փոխարինել «բառերից» բառով` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:
	Ընդունվել է:
	Նախագիծը խմբագրվել է:

	
	4. Նախագծի 1-ին կետի 2-րդ  ենթակետի «ե.» պարբերությունում  անհրաժեշտ է «տողի» բառը փոխարինել «կետի» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի  պահանջները:
	Ընդունվել է:
	Նախագիծը խմբագրվել է:

	
	5. Նախագծի 1-ին կետի 2-րդ ենթակետի «զ» պարբերության դրույթներն անհրաժեշտ է նախատեսել «ե» պարբերությունից առաջ`  նկատի ունենալով «Իրավական ակտերի մասին» Հայաստանի Հանրապետության օրենքի 37-րդ հոդվածի պահանջները:
	Ընդունվել է:
	Նախագիծը խմբագրվել է:

	
	6. Նախագծի 1-ին կետի 2-րդ ենթակետի «է» պարբերության կապակցությամբ  անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 70-րդ հոդվածի 3-րդ մասի  պահանջները` համաձայն որոնց իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, պարբերություններ, նախադասություններ, բառեր կամ թվեր լրացնելու միջոցով:
	Ընդունվել է:
	Նախագիծը խմբագրվել է:

	
	7. Նախագծի 1-ին կետի 4-րդ ենթակետում «ձևի» բառից հետո անհրաժեշտ է լրացնել «19-րդ կետում»  բառերը: 
	Ընդունվել է:
	Նախագիծը խմբագրվել է:

	ՀՀ էներգետիկ ենթակառուցվածքների և բնական պաշարների նախարարություն  06.10.2016թ. N     
01/19.1/5085-16
	առաջարկություններ և դիտողություններ չունի:
	Ընդունվել է ի գիտություն:
	

	ՀՀ հանրային ծառայությունները կարգավորող հանձնաժողով 12.10.2016թ. N 
ՌՆ/2.3-36/686-16

	Նախագծի վերաբերյալ հայտնում են, որ որոշման 2-րդ հավելվածում նախատեսվող 16.1 դրույթով ներկայացված բանաձևով չի դիտարկվում ընտանիքի անդամների 4-ից պակաս լինելու դեպքերը:

Եթե 1, 2 կամ 3 անդամներով ընտանիքների դեպքերում որպես գազի նվազագույն սպառում նախատեսվում է ունենալ 600 խմ հաստատուն մեծություն, ապա առաջարկում ենք n-ի հասկացությունը խմբագրել հետևյալ կերպ.

«n-ն ընտանիքի անդամների թիվն է, եթե ընտանիքի անդամների քանակը մեծ է 4-ից:  Եթե ընտանիքի անդամների քանակը փոքր է կամ հավասար 4-ի, ապա n-ը ընդունվում է հավասար 4-ի:»:
	Ընդունվել է: 
	Նախագիծը խմբագրվել է:

	ՀՀ «ԳԱԶՊՐՈՄ ԱՐՄԵՆԻԱ»  ՓԲԸ
21.10.2016թ. 
6980-99C9-868D  


	1.  Նախագծի 1-ին կետի 2-րդ ենթակետը լրացնել նոր «բ» պարբերությամբ հետևյալ բովանդակությամբ`

«բ. հավելվածի 20-րդ կետում «15-19-րդ» բառերը փոխարինել «15-19.1-րդ» բառերով.»: 

Հաշվի առնելով առաջարկվող փոփոխությունը` Նախագծի 1-ին կետի 2-րդ ենթակետի «բ» և «գ» պարբերությունները համապատասխանաբար դարձնել
«գ» և «դ»պարբերություններ:
	Ընդունվել է: 
	Նախագիծը խմբագրվել է:

	
	2. Նախագծի 1-ին կետի 2-րդ ենթակետը լրացնել նոր «ե» պարբերությամբ հետևյալ բովանդակությամբ`

«հավելվածի «դիմում-հայտարարագիր» N1 ձևի 3-րդ կետը «տվյալներով» բառից հետո լրացնել «սպառած բնական գազի քանակը» «Գազպրոմ Արմենիա» փակ բաժնետիրական ընկերությունում առկա տվյալներով,» բառերով»:
	Ընդունվել է: 
	Նախագիծը խմբագրվել է:

	
	3. Նախագծի  1-ին կետի 3-րդ ենթակետում նշված աղյուսակի (կետ 8) 2-րդ սյունակի «անհատ» բառը փոխարինել «բնակիչ-» բառով:
	Ընդունվել է: 
	Նախագիծը խմբագրվել է:

	ՀՀ տարածքային կառավարման և զարգացման նախարարություն 19.10.2016թ. N       
01/17․1/4371-16

	Նախագծում «12 ամիսներ» բառերը փոխարինել «8 ամիսներ» բառերով և որպես հաշվարկային ամիսներ ի նկատի ունենալ  մարտի 15-ից նոյեմբերի   15-ը ընկած ժամանակահատվածը:
	Չի ընդունվել:

Առաջարկվում է որոշումն ընդունել   հանրային ծառայությունները կարգավորող հանձնաժողովի կողմից բնական գազի երկաստիճան սակագին սահմանելուց հետո՝  սոցիալապես անապահով ընտանիքների (ընտանիքների անապահովության գնահատման համակարգում հաշվառված) համար   ավելի ցածր, ինչը նշանակում է, որ  աշխատանքները պետք է իրականացվեն յուրաքանչյուր ամիս:
	

	
	Նախագծով նախատեսված (g=600 խոր.մ + (n-4) * 110) բանաձևը չկիրառել բարձր լեռնային (2000 մ. ծովի մակարդակից բարձր) և սահմանամերձ համայնքների ազգաբնակչության անապահովության միավորի հաշվարկման դեպքում:
	Ընդունվել է:
	Նախագիծը խմբագրվել է:

	ՀՀ ֆինանսների նախարարություն 24.10.2016թ. 

N 01/83-1/24169-16
	1. ՀՀ կառավարության 2014 թվականի հունվարի 30-ի N 145-Ն որոշման (այսուհետ` Որոշում) N 2 հավելվածի 2-րդ կետով ընտանիքի անապահովության գնահատման ժամանակ օգտագործվող մի շարք բաղադրիչներից, հաշվի է առնվում նաև ամառային ամիսներին ընտանիքի սպառած էլեկտրաէներգիայի քանակը (նշված կետի 9-րդ ենթակետ), այն ինչ ընտանիքի կողմից օգտագործվող բնական գազի քանակի վերաբերյալ Նախագծով նախատեսվում է հաշվի առնել 12 ամիսների ժամանակահատվածը, ինչը լրացուցիչ հիմնավորման անհրաժեշտություն ունի:


	Ընդունվել է ի գիտություն:

Առաջարկվում է որոշումն ընդունել   հանրային ծառայությունները կարգավորող հանձնաժողովի կողմից բնական գազի երկաստիճան սակագին սահմանելուց հետո՝  սոցիալապես անապահով ընտանիքների (ընտանիքների անապահովության գնահատման համակարգում հաշվառված) համար   ավելի ցածր, ինչը նշանակում է, որ  աշխատանքները պետք է իրականացվեն յուրաքանչյուր ամիս:
	

	
	2. Առաջարկում ենք Նախագծի 1-ին կետի 1-ին ենթակետի «բ» պարբերությամբ  Որոշման N 2 հավելվածում լրացվող 16.1-րդ կետից բխող լրացումը կատարել նաև նույն հավելվածի 19-րդ կետում նշված ընտանիքի անապահովության գնահատման բանաձևում:
	Ընդունվել է:
	Նախագիծը խմբագրվել է:

	
	3. Օրենսդրական տեխնիկայի ապահովման նպատակով` առաջարկում ենք Նախագծի 1-ին կետի 1-ին ենթակետի «ա» պարբերության ««եկամուտը» բառից հետո» բառերը հանել, իսկ «բ» պարբերության «ենթակետով» բառը փոխարինել «կետով» բառով:
	Ընդունվել է:
	Նախագիծը խմբագրվել է:


